
Подготвување на Маркетинг план за извоз на 

националниот вински сектор   
 
 

Во заедничките напори за постигнување на поконкурентна продажба на 
извозните пазари, македонските винарии подготвуваат Маркетинг план 
за извоз на националниот вински сектор, со поддршка од АгБиз 
Програмата на УСАИД и Холандскиот центар за поттикнување на увоз од 
земјите во развој (ЦБИ).  Во Скопје, на 11 декември се одржа тркалезна 
маса со цел да се утврди начинот на кој ќе се подготвува овој Маркетинг 
план и за да се обезбеди сигурна вклученост на сите релевантни 
засегнати страни, вклучително и претставници од винариите, 
релевантните министерства и агенции, за да можат активно да 
придонесат во подготовката на Планот. 
 
„Преку овие заеднички напори, винариите активно ќе бидат ангажирани 
во подготвувањето на планот од кој тие директно ќе имаат корист“ изјави 
Донеј, Службеник за супервизија на програми на УСАИД. „Овој план ќе 
ги дефинира специфичните напори за маркетинг на извозот, ќе 
востанови оптимално позиционирање на македонските вина во 
избраните региони и на меѓународните пазари.  Планот исто така ќе ги 
зацрта промотивните активности, дизајнирани со цел да се креира 
пошироко и попозитивно признавање на потеклото и квалитетот на 
виното од страна на дел од европските купувачи и потрошувачи“.  
 
АгБиз поддржува четири извозно ориентирани проекти за експанзија на 
бизнисот кои треба да постигнат зголемена продажба за 7,4 милиони 
евра, од кои 5,5 милиони би се реализирале од зголемување извозот.  
Исто така и преку другите активности на поддршка, какви што се 
меѓународните саеми и деловни состаноци,  винариите веќе добија 
нови нарачки за извоз во вредност од 600.000 евра.   
 

ЗАБЕЛЕШКА ДО УРЕДНИЦИТЕ:     
Во глобала, АгБиз поддржува 20 големи извозно ориентирани проекти за 
експанзија на бизнисот, во вкупна вредност од 5,4 милиони долари, кои се 
очекува да се зголемат на 25  милиони долари, реализирани од зголемен извоз.  

Американскиот народ, преку УСАИД, има инвестирано преку 500 милиони 
долари во Македонија започнувајќи од 1993 година. УСАИД имплементира 



проекти кои креираат работни места, ја намалуваат корупцијата и ги 
подготвуваат македонските студенти во иднина да станат спремна работна 
сила. Овие иницијативи го подобруваат квалитетот на животот и ја поддржуваат 

македонската транзиција кон стабилна и просперитетна демократија. УСАИД 
обезбедува економска и хуманитарна помош во преку 100 земји.  За повеќе 
информации, посетете ја веб страната: http://macedonia.usaid.gov  


